
閑遊二首

作者：韓愈　唐

本作品收錄於《昌黎先生集》

元和十二年春作，公自中書舍人降右庶子雲。

雨後來更好，繞池遍青青。柳花閑度竹，菱葉故穿萍。[1]獨坐殊未厭，孤斟詎能醒。持

竿至日暮，幽詠欲誰聽。

茲遊苦不數，再到遂經旬。[2]萍蓋汙池凈，藤籠老樹新。林鳥鳴訝客，[3]岸竹長遮鄰。

子雲只自守，[4]奚事九衢塵？

註釋

↑ 故或作亂。杜詩“潛龍故起雲”，“江上燕子故來頻”，皆用此字。

↑ 到或作至，經或作兼。

↑ 鳥或作鸚。

↑ 《揚子雲傳》：“安帝時，丁傅、董賢用事，雄方草《太元》，有以自守，泊如也。

”

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

